
Oe Tie Kiong bersama Resident „Hoolam” anter itoe oewang sampe di Siang Liang poenja roemah, dan di dalem negeri poenja ambtenaar-ambtenaar pada dateng djoega, aken anter Baginda Keizer poenja oetoesan, marika pada menoenggoe di loewar pintoe, sebentaran di itoe djalanan soeda djadi penoeh sama koeli-koeli njang melerot-lerot dateng mengotong oewang perak, tida boleh ka'itoeng brapa banjaknja, koeda kareta kanaèkan Ambtenaar poen tida koerang, masing-masing pada brenti menoenggoe moewatannja, amat katakoetan sekali „Siangkong” dan „Siangpo” (laki-bini) ini, liat begitoe banjak orang berpangkat mendadak dateng di tempatnja, dengen ija tida taoe apa hal njang mendjadiken sebabnja, ija tida bisa bitjara soewatoe apa, dengen goemeteran sembari berloentoet, serta mangoet-mangoetin kepalanja, moekanja poen poetjet sekali, ampir sadja ija berdoewa roeboeh ka'tanah, karna selamanja ija hidoep beloen taoe liat begini roepa, ada kadjadian di dalem roemahnja, sabanjaknja orang berpangkat tiada ada satoe njang dapet masoek, karna Siang Liang poenja roemah ketjil sekali, tida boleh moewat pada sekalian tetamoenja itoe.

Oe Tie Kiong berkata: „kamoe orang toewa boleh bangoen berdiri, tida'oesah takoet, maskipoen kami ini ada soewatoe Ambtenaar, tida perloe kamoe membri hormat, karna kami poenja dateng ada ter'oetoes oleh Baginda

